
Agenda

Yn ei gyfarfod ar 20 Tachwedd 2014 penderfynodd y Pwyllgor o dan Reol Sefydlog
17.42 (ix) wahardd y cyhoedd ar gyfer eitem 1 y cyfarfod ar 26 Tachwedd 2014.

1 Blaenraglen waith y Pwyllgor (09.00 - 09.45) (Tudalennau 1 - 11)
2 Cyflwyniad, ymddiheuriadau a dirprwyon (09.45)

3 Sesiwn graffu gyffredinol ar waith Comisiynydd Pobl Hyn Cymru

(09.45 - 10.45) (Tudalennau 12 - 22)
Sarah Rochira, Comisiynydd Pobl Hyn Cymru

Sbarduno Newid i Bobl Hyn: Adroddiad Effaith a Chyrhaeddiad 2013-14
'Lle i’'w Alw’n Gartref?' - Adolygiad o ansawdd bywyd a gofal pobl hyn sy’n byw mewn
cartrefi gofal preswyl yng Nghymru

Egwyl (10.45-11.00)



4 Ymchwiliad i sylweddau seicoweithredol newydd (“cyffuriau

penfeddwol cyfreithlon"): sesiwn dystiolaeth 7 (11.00 - 12.00) (Tudalennau
23 - 42)
Mark Drakeford AC, y Gweinidog lechyd a Gwasanaethau Cymdeithasol

Tracey Breheny, Dirprwy Gyfarwyddwr Camddefnyddio Sylweddau, Is-adran Busnes y
Llywodraeth a Busnes Corfforaethol

Dr Sarah Watkins, Is-adran Grwpiau lechyd Meddwl ac Agored i Niwed/ Uwch
Swyddog Meddygol

5 Papurau i'w nodi (12.00) (Tudalennau 43 - 49)

Craffu ar waith y Gweinidog lechyd a Gwasanaethau a'r Dirprwy Weinidog lechyd:
gohebiaeth gan y Prif Weinidog (Tudalen 50)

Sesiwn graffu gyffredinol gyda'r Prif Swyddog Meddygol: gwybodaeth ychwanegol
gan y Prif Swyddog Meddygol (Tudalen 51)

Cyllideb Ddrafft Llywodraeth Cymru 2015-16: gohebiaeth and y Pwyllgor Cyllid
(Tudalennau 52 - 53)

Ymchwiliad i’r cyfraniad a wneir gan fferyllfeydd cymunedol i wasanaethau iechyd
yng Nghymru: gwybodaeth ychwanegol gan y Gweinidog lechyd a Gwasanaethau
Cymdeithasol (Tudalen 54)

6 Cynnig o dan Reol Sefydlog 17.42(vi) i benderfynu gwahardd y
cyhoedd o weddill y cyfarfod (12.00)

7 Sesiwn graffu gyffredinol ar waith Comisiynydd Pobl Hyn Cymru:
ystyried y dystiolaeth a gafwyd (12.00 - 12.15)

8 Ymchwiliad i sylweddau seicoweithredol newydd (“cyffuriau
penfeddwol cyfreithlon”): ystyried y dystiolaeth a gafwyd (12.15 - 12.30)

Tystiolaeth i Ymchwiliad y Pwyllgor lechyd a Gofal Cymdeithasol i
Sylweddau Seicoweithredol Newydd — 26*" Tachwedd 2014.

Mae Llywodraeth Cymru yn croesawu’r ymchwiliad i sylweddau seicoweithredol
newydd ac yn cyflwyno’r dystiolaeth ganlynol mewn perthynas a&’r cylch gorchwyl
penodol ar gyfer yr ymchwiliad. At ddibenion y dystiolaeth a gyflwynir mae pob
cyfeiriad at sylweddau seicoweithredol newydd yn y papur hwn yn cynnwys
‘cyffuriau penfeddwol cyfreithlon’ yn ogystal & sylweddau seicoweithredol newydd
eraill y gellid bod wedi cyfeirio atynt yn flaenorol fel cyffuriau penfeddwol
cyfreithlon ond sydd bellach wedi cael eu rheoli gan Ddeddf Camddefnyddio
Cyffuriau 1971, gan gynnwys y rhai sy’n destun Gorchymyn Cyffuriau a
Rheolaeth Dros Dro.

Caiff oddeutu £50 miliwn ei fuddsoddi’n flynyddol i gyflawni ymrwymiadau’r
Strategaeth Camddefnyddio Sylweddau 10 mlynedd, ‘Gweithio Gyda'n Gilydd i
Leihau Niwed’ 2008-2018. Mae’r Strategaeth yn cydnabod yr effaith y mae
camddefnyddio cyffuriau yn ei chael ar deuluoedd yn gyffredinol ac mae
Llywodraeth Cymru yn rhoi ystod o gamau gweithredu ar waith i roi mwy o
wybodaeth i bobl am y niwed a’r effaith a gaiff camddefnyddio cyffuriau ar
unigolion, eu teuluoedd a’u cymunedau. Caiff y strategaeth ei hategu gan Gynllun
Cyflawni Camddefnyddio Sylweddau 2013-15 sy’n amlinellu’r camau penodol
sy’'n cael eu cymryd i fynd i'r afael & sylweddau seicoweithredol newydd.

1. Sut i godi ymwybyddiaeth o’r niwed sy’n gysylitiedig a’r defnydd o
gyffuriau penfeddwol cyfreithlon ymhlith y cyhoedd a’r rhai sy’'n
gweithio yn y gwasanaethau cyhoeddus perthnasol.

Mae Llywodraeth Cymru a phartneriaid ym maes camddefnyddio sylweddau yn
cymryd ystod o gamau gweithredu i godi ymwybyddiaeth o sylweddau
seicoweithredol newydd ymhlith y cyhoedd a'’r rhai sy’n gweithio mewn
gwasanaethau cyhoeddus perthnasol. Mae’r camau gweithredu yn amrywio o
ymgyrchoedd yn y cyfryngau ar y radio a thrwy’r cyfryngau cymdeithasol i
ymgyrchoedd codi ymwybyddiaeth ar y cyd ag Undeb Rygbi Cymru a Pharc
Hamdden Oakwood.

Mae enghreifftiau penodol yn cynnwys yr ymgyrch ‘Gwybod y Sgor’ a gaiff ei
rhedeg gan Dan 24/7, llinell gymorth ddwyieithog Llywodraeth Cymru ar gyfer
camddefnyddio sylweddau. Roedd yr ymgyrch, a gynhaliwyd rhwng mis Rhagfyr
2012 a mis Mawrth 2013 yn cynnwys lansiad Gweinidogol; hysbysebion radio a
chyhoeddiadau ar Real Radio Cymru (Heart radio bellach); hysbysebion yn y
wasg; y cyfryngau cymdeithasol a chysylltiad & thwrnament Rygbi’r Chwe Gwlad
gyda byrddau arddangos mewn dwy o’r gemau. Rhoddodd yr ymgyrch bwyslais
cryf ar feffedron o ganlyniad i'r achosion problematig niferus ar y pryd a’r angen i
godi ymwybyddiaeth y cyhoedd o'r risgiau a’r niwed sy’n gysylltiedig & chymryd y
cyffur hwn.

O ganlyniad i'r ymgyrch cafwyd cynnydd o 82% yn nifer yr ymweliadau & gwefan
DAN 24/7, cynnydd o 144% yn nifer yr ymweliadau uniongyrchol &'r dudalen
meffedron a chynnydd o 39% yn nifer y galwadau ir gwasanaeth. Cafwyd
cynnydd sylweddol hefyd mewn gweithgarwch ar facebook a twitter yn ystod yr
ymgyrch. Cynhaliwyd yr ymgyrch am yr eildro ar ddechrau 2014 er mwyn

cwmpasu sylweddau seicoweithredol newydd ehangach a chafwyd llwyddiant
tebyg.

Un o brif ymrwymiadau eraill Llywodraeth Cymru yw sicrhau bod yr holl blant yng
Nghymru yn cael eu diogelu rhag peryglon cyffuriau ac alcohol, a bod cymorth ar
gael i'r rhai sy’n wynebu anawsterau. Buddsoddir dros £3 miliwn bob blwyddyn
yn Rhaglen Graidd Cyswllt Ysgolion Cymru Gyfan. Menter ar y cyd yw hon
rhwng Llywodraeth Cymru a’r Comisiynydd Heddlu a Throseddu a gyflwynir
mewn 99% o ysgolion ledled Cymru, sy’n darparu addysg ar gamddefnyddio
cyffuriau i blant a phobl ifanc yng nghyfnodau allweddol un i bedwar.

Caiff y Rhaglen ei hadolygu’'n rheolaidd i sicrhau bod y cynnwys yn parhau i fod
yn berthnasol a chafodd ei diweddaru’'n ddiweddar i gynnwys darpariaeth
ychwanegol sy'n canolbwyntio ar y niwed sy'n deilio o sylweddau
seicoweithredol newydd. Datblygwyd pecynnau gwybodaeth hefyd ar sylweddau
seicoweithredol newydd i ddisgyblion, athrawon a rhieni.

Bydd Llywodraeth Cymru yn cynnal ymgyrch codi ymwybyddiaeth arall ar
sylweddau seicoweithredol newydd ar ddechrau 2015. Mae gwaith yn mynd
rhagddo hefyd gyda DAN 24/7 i ehangu ei gwmpas drwy ymgyrchoedd wedi’u
targedu ac i ehangu ymhellach y defnydd o’r rhyngrwyd a’r cyfryngau
cymdeithasol i ymgysylltu'n well &r rhai sy'n defnyddio sylweddau
seicoweithredol newydd neu’r rhai a allai eu defnyddio.

Fel rhan o unrhyw gamau gweithredu i godi ymwybyddiaeth rydym yn deall ei
bod yn bwysig sicrhau bod pob menter i atal ac addysgu yn cael ei chynllunio’n
ofalus a’i chyflwyno mewn ffordd ystyriol a rhaid i ni gydbwyso hyn bob tro &'r
perygl o wneud y mater dan sylw yn ddeniadol ac annog pobl, yn anfwriadol, i
arbrofi.

2. Gallu gwasanaethau lleol ar draws Cymru i godi ymwybyddiaeth o’r
niwed sy’n gysylltiedig a defnyddio cyffuriau penfeddwol cyfreithlon,
ac i ymdrin ag effaith y niwed hwn.

Yn hanesyddol, mae gwasanaethau camddefnyddio sylweddau yng Nghymru
wedi cael eu sefydlu i ymateb i gyffuriau traddodiadol ac mae’r gweithlu wedi
cael ei hyfforddi i fynd i’r afael &'r materion sy’n gysylltiedig & sylweddau o’r fath.

Dros yr ychydig flynyddoedd diwethaf, mae sylweddau megis meffedron wedi
dod yn enwau cyffredin iawn yn y maes cyffuriau ac alcohol, ac o ganlyniad i
hyn, meffedron oedd y cyffur mwyaf poblogaidd ond tri yn 2012 yn 6l Arolwg
Troseddu Prydain (2012). Mae ymddangosiad y sylweddau seicoweithredol
newydd hyn, ynghyd & lleihad graddol mewn sylweddau megis heroin dros
gyfnod o amser, wedi creu her i asiantaethau camddefnyddio sylweddau i
addasu i anghenion newidiol defnyddwyr cyffuriau. Yn 6l Llywodraeth Cymru, y
prif fater i asiantaethau rheng flaen yw'r ystod o wasanaethau a ddarperir ac nid
capasiti o reidrwydd. Dangosodd adroddiad camddefnyddio cyffuriau blynyddol
Llywodraeth Cymru, a gyhoeddwyd ar 30 Hydref 2014, fod cynnydd da wedi ei
wneud o ran amseroedd aros ar gyfer triniaeth, a bod canran y cleientiaid a oedd
yn dechrau triniaeth o fewn 20 diwrnod gwaith wedi cynyddu o 73% yn 2009-10 i
87% yn 2013-14, gan barhau &’r duedd o welliant dros y cyfnod 5 mlynedd.

Mewn ymateb it heriau yn sgil ymddangosiad sylweddau seicoweithredol
newydd a’r defnydd ohonynt, mae Llywodraeth Cymru wedi cymryd nifer o
gamau dros y blynyddoedd diwethaf i sicrhau bod y gweithlu camddefnyddio
sylweddau mewn sefyllfa dda i ymateb i’r bygythiad.

Ymbhlith yr enghreifftiau mae datblygu sesiwn hanner diwrnod i drafod meffedron
ar gyfer asiantaethau a gweithwyr o feysydd amrywiol sy'n ymwneud a
defnyddwyr cyffuriau a phobl sy’n agored i niwed. Nod y sesiwn wybodaeth oedd
gwella gwybodaeth am yr effeithiau, y risgiau a’r niwed posibl sy’n gysylltiedig a
defnyddio meffedron a gwella’r ddealltwriaeth ohonynt.

Datblygwyd hyfforddiant pellach hefyd ar gyfer gweithwyr proffesiynol ym maes
camddefnyddio sylweddau ledled Cymru ynghylch y tueddiadau presennol o ran
sylweddau seicoweithredol newydd. Bwriad y cwrs yw codi ymwybyddiaeth
ynghylch sylweddau newydd sy’'n cyrraedd y farchnad, cyfansoddiad ac effaith
sylweddau o’r fath a rhoi cyngor i weithwyr proffesiynol ym maes camddefnyddio
sylweddau ynghylch y ffordd orau o weithio gyda chleientiaid sy’n defnyddio’r
sylweddau hyn.

Yn ogystal, cefnogodd Llywodraeth Cymru gynhadledd genedlaethol ym mis
Mawrth 2013 a oedd yn canolbwyntio ar y defnydd o sylweddau seicoweithredol
newydd. Llwyddodd y gynhadledd, a ddenodd lawer o weithwyr proffesiynol a
defnyddwyr gwasanaethau, i helpu i godi proffil sylweddau seicoweithredol
newydd ar draws y gymuned camddefnyddio sylweddau.

Mae ystod o daflenni, posteri a llyfrau gwaith wedi cael eu datblygu’n
genedlaethol hefyd i helpu’r rhai sy’n gweithio gydag unigolion sy’'n defnyddio
sylweddau seicoweithredol newydd yn ogystal & gofalwyr sy’n delio ag unrhyw
faterion cysylltiedig.

Mae Llywodraeth Cymru hefyd yn cefnogi - yn ariannol ac yn weithredol - y
camau gweithredu sy’n cael eu cymryd gan yr heddlu sydd hefyd yn ceisio mynd
i'r afael & sylweddau seicoweithredol newydd yn genedlaethol ac yn lleol. Yn
genedlaethol, mae tasglu rhanbarthol Ymgyrch Tarian yn dod &'r tri heddlu yn ne
Cymru ynghyd i dargedu grwpiau sy’n cyflawni troseddau trefnedig. Ar lefel leol
mae Heddlu De Cymru yn codi ymwybyddiaeth drwy ei grwp llywio sylweddau
seicoweithredol newydd ac mae wedi trefnu hyfforddiant codi ymwybyddiaeth ar
gyfer staff yr heddlu, y gwasanaeth tan, y gwasanaeth ambiwlans, awdurdodau
lleol a staff carchardai ynghylch y risgiau sy'’n gysylltiedig & sylweddau
seicoweithredol newydd.

Sylweddau Seicoweithredol Newydd: Adolygiad Panel Arbenigwyr y Swyddfa
Gartref

Ym mis Rhagfyr 2013, penododd y Swyddfa Gartref banel o arbenigwyr i
ystyried y ffordd orau o fynd i’r afael & sylweddau seicoweithredol newydd gan
gynnwys ystyried yr ymatebion i sylweddau seicoweithredol newydd o safbwynt
addysg, atal a thriniaeth. Roedd yr adolygiad a gyhoeddwyd ar 30 Hydref 2014
yn gwneud nifer o argymhellion ynghylch ymyrraeth a thriniaeth; atal ac
addysgu; a rhannu gwybodaeth. Bydd Llywodraeth Cymru yn ystyried yr
argymhellion fel rhan o’r gwaith datblygu sy’'n mynd rhagddo ar hyn o bryd i

lywio’r Cynllun Cyflawni Camddefnyddio Sylweddau o 2015 ymlaen. Mae’r
adroddiad i'w weld yn:

https://www.gov.uk/government/publications/new-psychoactive-substances-
review-report-of-the-expert-panel

3. Effeithiolrwydd y dulliau o gasglu data ac adrodd ar y defnydd o
gyffuriau penfeddwol cyfreithlon yng Nghymru, a’u heffeithiau.

Mae Llywodraeth Cymru wedi sefydlu neu ategu nifer o ddulliau casglu data i
gofnodi’'r defnydd o sylweddau seicoweithredol newydd ledled Cymru:-

Cronfa Ddata Genedlaethol Cymru ar Gamddefnyddio Sylweddau

Mae Cronfa Ddata Genedlaethol Cymru ar Gamddefnyddio Sylweddau yn
cofnodi sylweddau sylfaenol pan gaiff rhywun ei atgyfeirio at wasanaethau
triniaeth ar gyfer camddefnyddio sylweddau. Mae’n ofynnol i bob asiantaeth sy’'n
cael cyllid camddefnyddio cyffuriau gan Lywodraeth Cymru gyfrannu at y gronfa
ddata ac mae ystadegau camddefnyddio sylweddau y Gronfa Ddata
Genedlaethol ar gael ar wefan StatsCymru yn chwarterol ac fe’'u cyhoeddir bob
blwyddyn. Mae hyn yn caniatau i gomisiynwyr a darparwyr fonitro nifer yr
atgyfeiriadau sy’n ymwneud a sylweddau seicoweithredol newydd yn gyson
ledled Cymru. Fodd bynnag, mae gan y Gronfa Ddata Genedlaethol ei
chyfyngiadau am ei bod yn dibynnu ar ddarparwyr i fwydo gwybodaeth iddi yn
amserol. Yn ogystal, ni chofnodir sylweddau eilaidd a thrydyddol sy’'n arwain at
dangofnodi a deallwn na fydd mwyafrif y defnyddwyr sylweddau seicoweithredol
newydd yn cysylltu & gwasanaethau triniaeth arbenigol.

Y Gronfa Ddata Lleihau Niwed

Mae gan y gronfa ddata lleihau niwed fodiwl cyfnewid nodwyddau sy’n casglu
gwybodaeth am bawb sy’n chwistrellu sylweddau seicoweithredol newydd ac
sydd mewn cysylltiad & gwasanaethau cyfnewid nodwyddau. Cyflwynwyd y
modiwl i bob gwasanaeth cyfnewid nodwyddau yn y sector gwirfoddol a statudol,
gan gynnwys pob fferyllfa ledled Cymru. Fodd bynnag, nid yw'r gronfa ddata
lleihau niwed yn cofnodi’r defnyddwyr sylweddau seicoweithredol newydd hynny
nad ydynt mewn cysylltiad & rhaglenni cyfnewid nodwyddau ac nid ydynt
ychwaith yn cofnodi’r nifer fawr o ddefnyddwyr sylweddau seicoweithredol

newydd sy’n defnyddio dulliau gweinyddu eraill.
Prosiect Cyffuriau Newydd ac Adnabod Sylweddau Newydd Cymru

Lansiwyd Prosiect Cyffuriau Newydd ac Adnabod Sylweddau Newydd Cymru ym
mis Hydref 2013 mewn ymateb i gynnydd yn nifer y defnyddwyr a oedd yn mynd
i adrannau achosion brys ysbytai yn dioddef o effeithiau annisgwyl/niweidiol yn
sgil sylweddau seicoweithredol newydd a chyfuniadau newydd o sylweddau
gwella perfformiad/delwedd.

Datblygwyd y rhaglen gan lechyd Cyhoeddus Cymru, ar y cyd a Labordy
Tocsicoleg Caerdydd a’r Fro ac Adran Ffarmacoleg Prifysgol Caerdydd, ac fe'i

hariennir gan Lywodraeth Cymru. Mae’n darparu fframwaith ar gyfer casglu a
phrofi samplau o sylweddau seicoweithredol newydd a chyfuniadau o gyffuriau
ynghyd & gwybodaeth am symptomau’r defnyddwyr, yn rhai disgwyliedig ac
annisgwyl.

Mae’r broses o gasglur canfyddiadau hyn, ynghyd & darganfod strwythur
cemegol y samplau yn helpu i hwyluso’r gwaith o ddosbarthu gwybodaeth
amserol a chywir i boblogaethau cyffredinol ac wedi'u targedu sy’n wynebu risg
benodol. Mae hyn yn cynnwys gwybodaeth am gyfansoddiad sylweddau
seicoweithredol newydd penodol, y niwed corfforol, seicolegol ac ymddygiadol
posibl a allai ddeillio o ddefnyddio’r sylwedd, a chyngor iechyd y cyhoedd
pragmataidd ar leihau niwed.

Y prosiect arloesol hwn yw’r cyntaf o’i fath yn y DU. Er mwyn datblygu’r prosiect
ymhellach a gwella ei gwmpas, y cam nesaf yw rhoi’r Prosiect Cyffuriau Newydd
ac Adnabod Sylweddau Newydd ar waith ym mhob adran achosion brys ledled
Cymru ac mae gwaith yn mynd rhagddo gyda byrddau iechyd i gyflawni hyn. Y
gobaith yw y bydd y prosiect yn weithredol ym mhob adran achosion brys erbyn
mis Ebrill 2015.

Amcangyfrif o nifer yr achosion o ddefnyddio cyffuriau mewn ffordd broblemus

Mae Llywodraeth Cymru wedi comisiynu lechyd Cyhoeddus Cymru i wneud
amcangyfrif o nifer yr achosion o ddefnyddio cyffuriau mewn ffordd broblemus
gan gynnwys opioidau, cocén/crac cocén, amffetaminau a sylweddau tebyg i
amffetaminau yn cynnwys sylweddau seicoweithredol newydd a cathinones ar
gyfer y cyfnod deng mlynedd 2011/12 i 2020/21. Ar hyn o bryd rydym yn aros am
gymeradwyaeth foesegol a disgwylir i'r gwaith ddechrau yn 2015.

Ymgyrch Tarian, Tasglu Rhanbarthol dan arweiniad yr Heddlu

Lluniodd Ymgyrch Tarian, a gefnogir gan Lywodraeth Cymru, broffil problemau
yn sgil defnyddio a chyflenwi meffedron yng Nghymru yn 2012. Canolbwyntiodd
y proffil ar gyfnod 24 mis rhwng 1 Ebrill 2010 a 31 Mawrth 2012 gan
ddadansoddi nifer yr arestiadau, atafaeliadau ac argaeledd meffedron. Roedd yr
adroddiad, a gwblhawyd mewn ymgynghoriad & rhanddeiliaid allweddol, yn
cynnwys dadansoddwyr yr heddlu a swyddogion comisiynu camddefnyddio
sylweddau yn rhoi trosolwg o nifer yr achosion o ddefnyddio meffedron ledled y
rhanbarth (a ddadansoddwyd fesul heddlu yng Nghymru), ac yn cymharu nifer yr
arestiadau, atafaeliadau ac argaeledd meffedron ar gyfer y cyfnodau 2011/2012
a 2010/2011. Roedd hefyd yn nodi ardaloedd risg lle y cafwyd y nifer fwyaf o
achosion o ddefnyddio meffedron yng Nghymru.

Mae’r adroddiadau hyn yn galluogi asiantaethau partner i ddatblygu cynlluniau
atal a gorfodi effeithiol ac i roi strategaeth gyfathrebu effeithiol ar waith drwy
negeseuon allweddol.

Ymchwil

Gwnaed gwaith ymchwil, a ariannwyd gan Lywodraeth Cymru a Heddlu De
Cymru yn 2012, er mwyn darparu’r asesiad manwl cyntaf o’r cysylltiadau posibl
rhwng y defnydd o feffedron, trais ac achosion eraill o niwed yn Ne Cymru.
Roedd y gwaith ymchwil yn cyfuno data o arolwg o 67 o ddefnyddwyr ledled De

Cymru a chyfweliadau manwl lled-strwythuredig gyda 12 o ddefnyddwyr
meffedron ac 20 o ymarferwyr ‘arbenigol’ a oedd yn gweithio gyda defnyddwyr er
mwyn ymchwilio ymhellach i effeithiau amrywiol meffedron ac, yn benodol, ei
gysylltiadau & thrais. Ceir copi o’r adroddiad yn: http://wales.gov.uk/topics/people-
and-communities/safety/substancemisuse/research/harm/?lang=cy

Yn gryno, nid oes un ffynhonnell casglu data ar gyfer sylweddau seicoweithredol
newydd yng Nghymru sy’n adlewyrchu’r sefyllifa mewn rhannau eraill o'r DU.
Fodd bynnag, mae’r systemau casglu data amrywiol sydd ar gael yn golygu bod
modd i Lywodraeth Cymru, yr Heddlu a phartneriaid eraill megis comisiynwyr
camddefnyddio sylweddau a darparwyr adeiladu darlun o’r defnydd o sylweddau
seicoweithredol newydd ar draws pob rhanbarth.

4. Y dulliau deddfwriaethol posibl o fynd i’'r afael &’r mater o gyffuriau
penfeddwol cyfreithlon, ar lefel Llywodraeth Cymru a Llywodraeth y DU.

Llywodraeth y DU sy'n gyfrifol am ddeddfu a phennu dosbarth cyffuriau.
Ystyriodd panel arbenigol y Swyddfa Gartref, y cyfeiriwyd ato ym mhwynt 2
uchod, y ffordd orau o fynd i'r afael & sylweddau seicoweithredol newydd, gan
gynnwys adolygu’r fframwaith cyfreithiol presennol i weld a ellid gwella’r dull
gweithredu presennol o dan Ddeddf Camddefnyddio Cyffuriau 1971. Wrth wneud
hynny adolygodd y panel effeithiolrwydd ymateb deddfwriaethol a gweithredol
presennol y DU ac edrychodd ar dystiolaeth ryngwladol a thystiolaeth arall er
mwyn nodi opsiynau deddfwriaethol i wella’r dull gweithredu hwn.

Nododd adroddiad y panel arbenigol fod Deddf Camddefnyddio Cyffuriau 1971
yn eglur ac y dylai barhau i fod yn brif ddull rheoli sylweddau seicoweithredol
newydd niweidiol, gan ddefnyddio diffiniadau grwp lle y bo’n briodol. Fodd
bynnag, argymhellodd y panel arbenigol ddull deddfwriaethol ychwanegol, gan
gynnwys ymchwilio i sylfaen newydd ar gyfer rheoli cannabinoidau synthetig yn y
dyfodol. Yn ogystal, roedd yr adroddiad yn argymell ymchwilio i ymarferoldeb
trosedd a fyddai’n berthnasol i'r DU gyfan lle y gwaherddir dosbarthu sylweddau
seicoweithredol newydd nas rheolir i bobl eu cymryd, yn seiliedig ar y dull sydd
ar waith yng Ngogledd Iwerddon ers 2010.

Yn ei hymateb mae Llywodraeth y DU wedi ymrwymo i fynd ir afael a’r
argymhellion yn ogystal a nifer o rai eraill gan gynnwys:-

» Parhau i ddiweddaru’r diffiniadau grivp a ddefnyddir yn Neddf Camddefnyddio
Cyffuriau 1971 ar sail cyngor arbenigol annibynnol drwy system o adolygiadau
rheolaidd drwy’r Cyngor Cynghorol ar Gamddefnyddio Cyffuriau (Cyngor
Cynghorol), lle y bo’n briodol.

» Ystyried manteision ymestyn hyd y gorchmynion cyffuriau dosbarth dros dro o
12 i 24 mis, gan roi mwy o amser i'r Cyngor Cynghorol roi cyngor.

 Gweithio gyda Gwasanaeth Erlyn y Goron i ddiweddaru ei ganllawiau
presennol ar droseddau cyffuriau i gynnwys sylweddau seicoweithredol
newydd a reolir a chyda’r Gymdeithas Llywodraeth Leol i ddiweddaru’r
canllawiau yn 2013 i adlewyrchu’r achosion a’r datblygiadau diweddaraf.

e Datblygu dealltwriaeth drwyad| o faint y bygythiad yn sgil y rhyngrwyd, a gallu
asiantaethau gorfodi’r gyfraith i fynd i'r afael & hynny.

Mae Llywodraeth Cymru wedi ysgrifennu at y Swyddfa Gartref yn cadarnhau y
bydd y goblygiadau ar gyfer y meysydd hynny a gwmpesir gan yr adroddiad
sydd wedi’u datganoli i Gymru yn cael eu hystyried ac yr eir i'r afael & hwy fel
rhan o’r cynllun cyflawni camddefnyddio sylweddau newydd sy'n cael ei
ddatblygu yn 2015. Fodd bynnag, dylid nodi bod ein fframwaith polisi yng
Nghymru eisoes wedi’i seilio’'n gadarn ar egwyddorion lleihau niwed a thriniaeth
i'n galluogi i ymateb i anghenion unigolion a chymunedau. Caiff hyn ei
adlewyrchu yn y ffaith bod camddefnyddio sylweddau yn rhan o’r portffolio
iechyd a gwasanaethau cymdeithasol yng Nghymru ac fe’i amlygir gan y camau
gweithredu sydd yn ein cynllun cyflawni camddefnyddio sylweddau presennol ar
gyfer 2013-15.

Er mai cyfrifoldeb Llywodraeth y DU yw deddfu a phennu dosbarth cyffuriau,
croesewir adroddiad y panel arbenigol. Mae hwn yn faes lle y mae’n fuddiol cael
dull gweithredu ar gyfer y DU gyfan i bennu dosbarth cyffuriau ac nid yw
Llywodraeth Cymru wedi gofyn am ragor o bwerau yn y maes hwn. Fodd
bynnag, nid oes angen i unrhyw ddull gweithredu DU gyfan gael ei arwain gan
Lywodraeth y DU o reidrwydd a gallai gael ei roi ar waith mewn partneriaeth gan
bedair gweinyddiaeth y llywodraeth.

Ym mis Rhagfyr 2013, cyhoeddodd y Swyddfa Gartref ganllawiau i awdurdodau
lleol ynghylch cymryd camau yn erbyn siopau cyffuraiu cyffreithlon (‘head
shops’) sy'n gwerthu sylweddau seicoweithredol newydd. Cyhoeddwyd vy
canllawiau o ganlyniad i bryderon blaenorol bod siopau cyffuriau cyfreithlon
mewn rhai ardaloedd yn achosi cynnydd mewn ymddygiad gwrthgymdeithasol a
phroblemau iechyd. Ystyrir yn gyffredinol, gan fod y cynhyrchion a werthir yn y
siopau hyn yn gyfreithlon (ar y cyfan), nad oes dim y gall awdurdodau lleol nac
awdurdodau gorfodi’r gyfraith ei wneud i'w hatal ac i leihau’r difrod a achosir
ganddynt.

Er nad oes ateb syml i'r mater hwn, mae opsiynau i bartneriaid lleol gydweithio i
fynd i'r afael &'r problemau a achosir gan sylweddau seicoweithredol newydd.
Ym Mhapur Gwyn lechyd y Cyhoedd pwysleisiwyd y dylai ystyried iechyd y
cyhoedd fod yn un o’r amcanion trwyddedu statudol o dan Ddeddf Trwyddedu
2003. Byddai hyn yn golygu y gellid gwrthwynebu ceisiadau trwyddedu ar y sail
eu bod yn rhoi'r broses o ddiogelu iechyd y cyhoedd yn y fantol. Byddai hyn, er
enghraifft yn rhoi mwy o gyfle i ddefnyddio data iechyd wrth drwyddedu
penderfyniadau ac i ystyried sut y dylai goblygiadau ehangach iechyd y cyhoedd
ddylanwadu ar benderfyniadau trwyddedu.

5. Pa mor effeithiol y caiff y dull partneriaeth i fynd i’'r afael &’r mater o
gyffuriau penfeddwol cyfreithlon yng Nghymru ei gydlynu, o fewn
Cymru arhwng Llywodraeth Cymru a Llywodraeth y DU.

Mae ‘Gweithio Gyda’n Gilydd i Leihau Niwed’ yn atgyfnerthu pwysigrwydd
gweithio mewn partneriaeth i sicrhau bod gwasanaethau yn darparu pecyn gofal
cyfannol i unigolion. Mae’r gwaith partneriaeth yng Nghymru wedi bod yn

bellgyrhaeddol ac wedi cynnwys ymgysylltu & gweithwyr proffesiynol sy’n
ymwneud yn uniongyrchol ac yn anuniongyrchol & chamddefnyddio sylweddau,

economi’r hwyrnos, y cyhoedd cyffredinol a’r rhai sy’n defnyddio sylweddau.
Ymhlith yr enghreifftiau o waith partneriaeth da yn y maes hwn mae Byrddau
Cynllunio Ardal Camddefnyddio Sylweddau a’r Bwrdd Partneriaeth Cenedlaethol
ar Gamddefnyddio Sylweddau sy’n cynnwys ystod o bartneriaid sef comisiynwyr,
defnyddwyr gwasanaethau, asiantaethau trin, cynrychiolwyr iechyd a
chynrychiolwyr y maes cyfiawnder troseddol. Mae Llywodraeth Cymru hefyd yn
cefnogi ac yn cyfrannu at Grwpiau Lleihau Niwed, Prosiect Cyffuriau Newydd ac
Adnabod Sylweddau Newydd Cymru ac mae ganddi gysylltiadau da &’r Heddlu,
NOMS Cymru, Bwrdd Cyfiawnder leuenctid Cymru a’r gwasanaeth prawf.

Mae cysylltiad rheolaidd rhwng Llywodraeth Cymru a Llywodraeth y DU ynghylch
ystod o faterion camddefnyddio sylweddau, gan gynnwys yr heriau a gyflwynir
gan sylweddau seicoweithredol newydd, drwy ffrydiau gwaith cyffuriau ac alcohol
y Cyngor Prydeinig-Gwyddelig. Drwy gyfrwng y cyfarfodydd hyn gellir lledaenu a
rhannu gwybodaeth ac arferion gorau ar draws pedair gweinyddiaeth
Llywodraeth y DU a Llywodraethau Ynys Manaw, Jersey, Guernsey a
Gweriniaeth lwerddon.

Ceir cysylltiadau da hefyd rhwng Panel Cynghori ar Gamddefnyddio Sylweddau
Llywodraeth Cymru a Chyngor Cynghorol ar Gamddefnyddio Cyffuriau
Llywodraeth y DU. Mae cadeirydd y Panel Cynghori hefyd yn aelod o’r Cyngor
Cynghorol ac mae’n sicrhau bod y ffrydiau gwaith, lle y bo’'n briodol, yn
gysylltiedig a rhai y Cyngor Cynghorol er mwyn sicrhau bod gwaith ymchwil ac
arbenigedd yn cael eu rhannu.

Yn ogystal, mae Llywodraeth Cymru yn gweithio gyda Llywodraeth y DU i gynnal
adolygiad o Ganllawiau Clinigol y DU ar Gamddefnyddio Sylweddau. Mae'r
canllawiau wedi cael effaith fawr o ran ategu arfer clinigol da, ac maent yn
parhau i fod yn sylfaen ar gyfer y dull o drin dibyniaeth ar gyffuriau yn y DU.
Bydd yr adolygiad, sy’'n cynnwys swyddogion ar draws y pedair gweinyddiaeth
yn y DU sy'n gyfrifol am drin cyffuriau, yn ystyried cynnwys sylweddau
seicoweithredol newydd yn y canllawiau diwygiedig. Rhagwelir y bydd canllawiau
clinigol newydd ar gael erbyn hydref 2015.

Tystiolaeth ryngwladol am ddulliau o ymdrin & chyffuriau penfeddwol
cyfreithlon mewn gwledydd eraill.

Mae gwledydd yn ymateb i'r twf yn y galw am sylweddau seicoweithredol
newydd a’'u cyflenwad, a’r niwed cysylltiedig mewn tair prif ffordd: gorfodi, atal a
thriniaeth. Ar hyn o bryd gellir cymryd ystod o gamau gweithredu gwahanol i roi
sylweddau seicoweithredol newydd o dan reolaeth gyfreithiol. Mae’r rhain yn
cynnwys ychwanegu sylweddau newydd i Gonfensiynau 1961 neu 1971 y
Cenhedloedd Unedig; defnyddio System Rhybudd Cynnar Ewrop i nodi
sylweddau seicoweithredol newydd a’u rhoi o dan reolaeth; a mesurau
cenedlaethol amrywiol sy’n cynnwys defnyddio deddfwriaeth diogelwch y
cyhoedd neu ddeddfwriaeth meddyginiaethau, ehangu ac addasu cyfreithiau a
phrosesau sy’n bodoli eisoes, neu ddyfeisio deddfwriaeth newydd ar gyfer
sylweddau newydd.

Mae cadeirydd y Panel Cynghori wedi sefydlu cysylltiadau cadarn & Grwp
Pompidou, griwp Ewropeaidd sy’n cymryd camau i fynd i'r afael ag achosion o
gamddefnyddio cyffuriau a masnachu cyffuriau’n anghyfreithlon.

Yng Nghymru mae Prosiect Cyffuriau Newydd ac Adnabod Sylweddau Newydd
Cymru yn cyfrannu’n uniongyrchol at Ganolfan Monitro Cyffuriau a Chaethiwed i
Gyffuriau Ewrop. Diben y Ganolfan yw rhoi trosolwg ffeithiol o broblemau
cyffuriau yn Ewrop i'r UE a’i Aelod-wladwriaethau ynghyd & sylfaen dystiolaeth
gadarn i ategu’r drafodaeth ar gyffuriau. Mae’n cynnig y data sydd eu hangen ar
wneuthurwyr polisiau i lunio cyfreithiau a strategaethau cyffuriau ar sall
gwybodaeth, ac mae’n helpu gweithwyr proffesiynol ac ymarferwyr yn y maes i
nodi arferion gorau a meysydd ymchwil newydd.

Eitem 5

Y Pwyllgor lechyd a Gofal Cymdeithasol

N _ Cynulliad
Lleoliad: Ystafell Bwyllgora 1 - Y Senedd Cemedizatie]
Cymru
Dyddiad: Dydd Mercher, 12 Tachwedd 2014 :
National
Assembly for
Amser: 09.33-11.45 Wales

Gellir gwylio’r cyfarfod ar Senedd TV yn: 'i%

http://senedd.tv/cy/2508

Cofnodion Cryno:

Aelodau’r Cynulliad:

David Rees AC (Cadeirydd)

Mohammad Asghar (Oscar) AC (yn lle Darren Millar AC)
Alun Davies AC

Janet Finch-Saunders AC

John Griffiths AC

Elin Jones AC

Lynne Neagle AC

Gwyn R Price AC

Lindsay Whittle AC

Kirsty Williams AC

Tystion:

Richie Jones, Ffederasiwn yr Heddlu ar gyfer Cymru a Lloegr
Gary Phillips, TARIAN, Uned Troseddau Cyfundrefnol
Rhanbarthol De Cymru

Paul Roberts, Arolygiaeth Carchardai Ei Mawrhydi

Staff y Pwyllgor:

Llinos Madeley (Clerc)

Helen Finlayson (Ail Clerc)

Sian Giddins (Dirprwy Glerc)

Gareth Howells (Cynghorydd Cyfreithiol)
Amy Clifton (Ymchwilydd)

Trawsgrifiad
Gweld trawsgrifiad o'r cyfarfod.

1 Cyflwyniadau, ymddiheuriadau a dirprwyon
1.1 Cafwyd ymddiheuriadau gan Darren Millar. Dirprwyodd Mohammad Asghar ar ei
ran.

2 Ymchwiliad i sylweddau seicoweithredol newydd ("cyffuriau penfeddwol

cyfreithlon"): Sesiwn dystiolaeth 5
2.1 Ymatebodd vy tystion i gwestiynau gan Aelodau.
2.2 Cytunodd y tystion i ddarparu gwybodaeth ychwanegol i’r Pwyllgor ynghylch:
e camau sy'n cael eu cymryd gan heddluoedd ledled Cymru i atal y defnydd o
sylweddau seicoweithredol newydd;
e camau sy'n cael eu cymryd gan y gwasanaethau cyhoeddus perthnasol i
gydweithio a chydgysylltu gwasanaethau cymorth i unigolion sydd am roi'r gorau
i gymryd sylweddau seicoweithredol newydd; a
e braslun o unrhyw fylchau o ran y gwasanaethau cymorth sylweddau
seicoweithredol a ddarperir gan Bartneriaethau Diogelwch Cymunedol.

3 Ymchwiliad i sylweddau seicoweithredol newydd (“cyffuriau penfeddwol

cyfreithlon"): Sesiwn dystiolaeth 6
3.1 Ymatebodd y tystion i gwestiynau gan yr Aelodau.

4 Papurau i'w nodi

4.1 Cyllideb Ddrafft Llywodraeth Cymru ar gyfer 2015-16: gwybodaeth ddilynol yn
dilyn 16 Hydref 2014

4.1a Nododd y Pwyllgor yr ohebiaeth a gafwyd gan y Gweinidog lechyd a
Gwasanaethau Cymdeithasol ynghylch Cyllideb ddrafft Llywodraeth Cymru ar gyfer
2015-16.

5 Cynnig o dan Reolau Sefydlog 17.42(ix) a (vi) i benderfynu gwahardd y
cyhoedd o weddill y cyfarfod ac ar gyfer eitem 1 y cyfarfod ar 20

Tachwedd 2014
5.1 Derbyniwyd y cynnig.

6 Ymchwiliad i sylweddau seicoweithredol newydd (“cyffuriau penfeddwol

cyfreithlon"): Trafod y dystiolaeth a ddaeth i law

6.1 Trafododd y Pwyllgor y dystiolaeth a gafwyd ar gyfer yr ymchwiliad.

7 Ymchwiliad i gamddefnyddio alcohol a sylweddau: trefniadau
ymgynghori

7.1 Trafododd y Pwyllgor y trefniadau ar gyfer ymgynghoriad yr ymchwiliad i
gamddefnyddio alcohol a sylweddau, gan gytuno arnynt.

8 Ymchwiliad i fynediad at dechnolegau meddygol yng Nghymru: trafod yr

adroddiad drafft

8.1 Ystyriodd y Pwyllgor yr adroddiad drafft ar ei ymchwiliad, yn amodol ar fan
newidiadau, ar gyfer ei ymchwiliad i fynediad at dechnolegau meddygol yng Nghymru.

Y Pwyllgor lechyd a Gofal Cymdeithasol

. Cynulliad
Lleoliad: -
eoliad Ystafell Bwyllgora 3 - y Senedd Cemedizatie]
. Cymru
Dyddiad: Dydd lau, 6 Tachwedd 2014 T—
Assembly for
Amser: 09.05 - 14.26 Wales

Gellir gwylio’r cyfarfod ar Senedd TV yn: 'i%

http://senedd.tv/cy/2535

Cofnodion Cryno:

Aelodau’r Cynulliad:

David Rees AC (Cadeirydd)
Alun Davies AC

Janet Finch-Saunders AC
John Griffiths AC

Elin Jones AC

Darren Millar AC

Gwyn R Price AC

Lindsay Whittle AC

Kirsty Williams AC

Tystion:

Jeremy Sare, Sefydliad Angelus

Harry Shapiro, DrugScope

Professor Philip Routledge OBE, Prosiect Cyffuriau Newydd
ac Adnabod Sylweddau Newydd Cymru (WEDINOS)
Josephine Smith, Prosiect Cyffuriau Newydd ac Adnabod
Sylweddau Newydd Cymru (WEDINOS)

Dr Quentin Sandifer, lechyd Cyhoeddus Cymru

Joanne Davies, Bwrdd lechyd Prifysgol Abertawe Bro
Morgannwg

Jamie Harris, SANDS Cymru

Nicola John, Bwrdd lechyd Prifysgol Cwm Taf

Julia Lewis, Bwrdd lechyd Prifysgol Aneurin Bevan

Jonathan Whelan, Ymddiriedolaeth GIG Gwasanaethau

Ambiwlans Cymru

Kathryn Peters, Cyngor Bwrdeistref Sirol Caerffili

Jackie Garland, Cyngor Bwrdeistref Sirol Caerffili

Andrea Lewis, Cyngor Abertawe

Angela Cronin, Gwasanaeth leuenctid Pen-y-bont ar Ogwr
Richard Webb, Cyngor Sir Rhydychen

Llinos Madeley (Clerc)

Helen Finlayson (Ail Clerc)

Sian Giddins (Dirprwy Glerc)

Rhys Morgan (Dirprwy Glerc)

Gareth Howells (Cynghorydd Cyfreithiol)
Amy Clifton (Ymchwilydd)

Staff y Pwyllgor:

Trawsgrifiad
Trawsgrifiad o'r cyfarfod.

1 Blaenraglen waith y Pwyligor

1.1 Cytunodd y Pwyllgor i gynnal ymchwiliad i gamddefnyddio alcohol a
sylweddau. Trafododd y Pwyllgor y cylch gorchwyl a dull y Pwyllgor o gynnal yr
ymchwiliad, a chytuno arno.

2 Cyflwyniadau, ymddiheuriadau a dirprwyon
2.1 Cafwyd ymddiheuriadau gan Lynne Neagle. Roedd Ann Jones yn dirprwyo.

3 Ymchwiliad i sylweddau seicoweithredol newydd (“cyffuriau penfeddwol

cyfreithlon"): Sesiwn dystiolaeth 1
3.1 Cafwyd ymddiheuriadau gan Maryon Stewart.
3.2 Ymatebodd y tystion i gwestiynau gan Aelodau.

4 Ymchwiliad i sylweddau seicoweithredol newydd (“cyffuriau penfeddwol

cyfreithlon"): Sesiwn dystiolaeth 2
4.1 Ymatebodd y tystion i gwestiynau gan Aelodau.
4.2 Cytunodd Dr Quentin Sandifer i roi gwybodaeth ychwanegol i'r Pwyllgor am y
ffordd y mae lechyd Cyhoeddus Cymru yn ymgysylltu ac yn cyfathrebu a chymunedau
yng Nghymru ynghylch sylweddau seicoweithredol newydd.
4.3 Cytunodd y Pwyllgor i ysgrifennu at TICTAC i ofyn am eglurhad ynghylch a ydynt yn
profi'r sylweddau a dderbynnir yn ogystal a darparu cofnod gweledol o beth yw'r
cyffuriau.

5 Ymchwiliad i sylweddau seicoweithredol newydd (“cyffuriau penfeddwol

cyfreithlon"): Sesiwn dystiolaeth 3
5.1 Ymatebodd y tystion i gwestiynau gan Aelodau.

6 Ymchwiliad i sylweddau seicoweithredol newydd (“cyffuriau penfeddwol

cyfreithlon"): Sesiwn dystiolaeth 4

6.1 Cafwyd ymddiheuriadau gan y Cynghorydd Mark Child. Roedd Jackie Garland yn
dirprwyo.

6.2 Ymatebodd y tystion i gwestiynau gan Aelodau.

6.3 Cytunodd Richard Webb i ddarparu rhagor o wybodaeth am y pecyn cymorth sy'n
cael ei ddatblygu gan swyddogion safonau masnach ar sut i fynd i'r afael a'r mater o
sylweddau seicoweithredol newydd. Cytunodd hefyd i ddarparu barn ysgrifenedig
ynghylch effaith Deddf Troseddau Ymddygiad Gwrthgymdeithasol a Phlismona 2014 ar
ddull gweithredu swyddogion safonau masnach tuag at sylweddau seicoweithredol
newydd.

7 Papurau i’w nodi
7.0a Nododd y Pwyllgor gofnodion y cyfarfodydd a gynhaliwyd ar 16 a 22 Hydref.

7.1 Ymchwiliad i sylweddau seicoweithredol newydd ("cyffuriau penfeddwol
cyfreithlon"): Nodyn o'r ymweliadau a gynhaliwyd ar 2 Hydref 2014

7.1a Nododd y Pwyllgor y nodyn o'r ymweliadau a gynhaliwyd ar 2 Hydref 2014 mewn
perthynas a'r ymchwiliad i sylweddau seicoweithredol newydd ("cyffuriau penfeddwol
cyfreithlon").

7.2 Ymchwiliad i sylweddau seicoweithredol newydd ("cyffuriau penfeddwol
cyfreithlon"): Nodyn o'r digwyddiadau grwp ffocws a gynhaliwyd ar 2 Hydref 2014
7.2a Nododd y Pwyllgor y nodyn o'r grwpiau ffocws a gynhaliwyd ar 2 Hydref 2014
mewn perthynas a'r ymchwiliad i sylweddau seicoweithredol newydd ("cyffuriau
penfeddwol cyfreithlon").

7.3 Ymchwiliad i sylweddau seicoweithredol newydd ("cyffuriau penfeddwol
cyfreithlon"): Canlyniadau Arolwg y Pwyllgor

7.3a Nododd y Pwyllgor ganlyniadau arolwg y Pwyllgor mewn perthynas a'r ymchwiliad
i sylweddau seicoweithredol newydd ("cyffuriau penfeddwol cyfreithlon").

7.4 Ymchwiliad i sylweddau seicoweithredol newydd ("cyffuriau penfeddwol
cyfreithlon"): Ymatebion i'r ymgynghoriad

Tudalen y pecyn 48



7.4a Nododd y Pwyllgor yr ymatebion i'r ymgynghoriad mewn perthynas a'r ymchwiliad
i sylweddau seicoweithredol newydd ("cyffuriau penfeddwol cyfreithlon").

7.5Y Papur Gwyn ar lechyd y Cyhoedd: Yn dilyn o 8 Hydref 2014

7.5a Nododd y Pwyllgor yr ymatebion gan y Gweinidog lechyd a Gwasanaethau
Cymdeithasol a'r Prif Swyddog Meddygol mewn perthynas a'r briff ffeithiol ar y Papur
Gwyn ar lechyd Cyhoeddus.

7.6 Gohebiaeth gan y Pwyllgor Deisebau P-04-568 Ymchwiliad Cyhoeddus i Fwrdd
lechyd Prifysgol Abertawe Bro Morgannwg

7.6a Er nad yw hwn yn fater y mae'r Pwyllgor lechyd a Gofal Cymdeithasol yn ei
ystyried ar hyn o bryd, cytunodd y Pwyllgor i ysgrifennu at Gadeirydd y Pwyllgor
Deisebau i hysbysu'r Pwyllgor Deisebau fod y Pwyllgor Cyfrifon Cyhoeddus yn cynnal
darn o waith ar lywodraethiant byrddau iechyd yn GIG Cymru. Cytunodd y Pwyllgor
lechyd a Gofal Cymdeithasol i aros am ganlyniad yr ymchwiliad hwnnw cyn ystyried y
mater ymhellach.

8 Cynnig o dan Reol Sefydlog 17.42(vi) i benderfynu gwahardd y cyhoedd

o weddill y cyfarfod
8.1 Derbyniwyd y cynnig.

9 Ymchwiliad i sylweddau seicoweithredol newydd (“cyffuriau penfeddwol

cyfreithlon"): Trafod y dystiolaeth a ddaeth i law
9.1 Trafododd y Pwyllgor y dystiolaeth a gafwyd ar gyfer yr ymchwiliad.

E iteme®r Anrh/Rt Hon Carwyn Jones AC/AM
Prif Weinidog Cymru/First Minister of Wales

Llywodraeth Cymru
Welsh Government
Ein cyf/Our ref: MB/FM/4971/14

David Rees AC

Cadeirydd

Y Pwyllgor lechyd a Gofal Cymdeithasol
Cynulliad Cenedlaethol Cymru

Bae Caerdydd

Caerdydd

CF99 1NA

PwyllgorlGC@cymru.gov.uk

20 Tachwedd 2014

Annwyl David,

Yn dilyn fy llythyr atoch ar 3 Hydref, ysgrifennaf i roi'r wybodaeth ddiweddaraf i chi am
gyfrifoldebau'r Dirprwy Weinidog lechyd, Vaughan Gething AC.

Bydd y Dirprwy Weinidog lechyd yn ymgymryd a'r cyfrifoldebau ychwanegol canlynol:

Goruchwylio'r gweithdrefnau uwchgyfeirio yn y GIG;
Gweithgareddau'r Asiantaeth Safonau Bwyd yng Nghymru;
Camddefnyddio sylweddau;

lechyd y Lluoedd Arfog a Chyn-filwyr.

Fodd bynnag, bydd y Gweinidog lechyd a Gwasanaethau Cymdeithasol, Mark Drakeford
AC yn bresennol yn y pwyllgor, fel y trefnwyd, ar 26 Tachwedd i roi tystiolaeth ar sylweddau
seicoweithredol newydd ("cyffuriau penfeddwol cyfreithlon").

Yn gywir,

CARWYN JONES

English Enquiry Line 0845 010 3300

Llinell Ymholiadau Cymraeg 0845 010 4400

Bae Caerdydd « Cardiff Bay Ffacs * Fax 029 2082 1879
Caerdydd « Cardiff YP.PrifWeinidog@cymru.gsi.gov.uk

Eltﬁm 5.2
Dr Ruth Hussey OBE ’X/ (ﬁ

— |
Prif Swyddog Meddygol/Cyfarwyddwr Meddygol, GIG Cymru - ,JL s
Chief Medical Officer/Medical Director NHS Wales

Llywodraeth Cymru
Welsh Government
David Rees AC
Cadeirydd
Pwyllgor lechyd a Gofal Cymdeithasol

17 Tachwedd 2014

Annwyl David

Rwy’n cyfeirio at eich llythyr dyddiedig 24 Hydref ac i'r wybodaeth a gofynnwyd amdano
ynghylch adolygiad o nodiadau achos o farwolaeth a hefyd yr ad-drefnu yn y gwasanaeth
iechyd.

Ynghylch adolygu’r broses o farwolaeth, y mae cryn dipyn o waith yn cael ei wneud ar hyn o
bryd gan bob sefydliad i ddarparu proses cynaliadwy ac effeithiol ar draws GIC Cymru. Rhan
o’r gwaith yw datblygu fframwaith cryf sy’n sicrhau’r ddarpariaeth o wybodaeth ansoddol i
sicrhau gwellhad yn y dystiolaeth a hefyd mesurau meintiol. Ein bwriad yw i'w rhoi yn
Natganiad Ansawdd Blynyddol Cymru-gyfan, fydd yn cael ei gyhoeddi yn y Flwyddyn Newydd.

Cyhoeddodd y Gweinidog Addysg lechyd ar 10 Tachwedd cyhoeddiad o’r adroddiad a
gomisiynwyd ganddo gan Mrs Ann Lloyd CBE gwersi a ddysgwyd yn dilyn cwblhad o ran gyntaf
ad-drefnu’r gwasanaethau yng Nghymru. Ceir dolen i adroddiad Mrs Lioyd a hefyd i
ddatganiadau ysgrifenedig y Gweinidog at Aelodau’r Cynulliad isod:

http://wales.gov.uk/about/cabinet/cabinetstatements/2014/nhslessonslearned/?lang=en

http://wales.qgov.uk/topics/health/publications/health/reports/service-change/?lang=en

Yn gywir

)

DR RUTH HUSSEY OBE

Ffon/Tel: 029 2082 3911

BUDDSODDWR MEWN FOBL thays, Caerdydd CF10 3NQ Cathays Park, Cardiff CF10 3NQ
i T'-F(féﬁgﬁ%? ﬁe&ﬁi gci Ebost/Email:ruth.hussey@wales.gsi.gov.uk



Cynulliad

I Cenedlaethol
Eite mpvélrléor Cyllid Sy

Finance Committee National

Assembly for
Wales

Y

David Rees AC
Cadeirydd y Pwyllgor lechyd a Gofal Cymdeithasol

11 Tachwedd 2014
Annwyl David

Craffu ar Gyllideb Ddrafft Llywodraeth Cymru ar gyfer 2015-16

Diolch am eich llythyr mewn perthynas a'r gyllideb ddrafft ar gyfer 2015-
16, a oedd yn ddefnyddiol iawn yn llywio ystyriaeth y Pwyllgor. Mae ein
hadroddiad, 'Craffu ar Gyllideb Ddrafft Llywodraeth Cymru ar gyfer
2015-16', a osodwyd heddiw, yn cyfeirio at lawer o'r pwyntiau a gododd
yn eich llythyr.

Fel y gwyddoch, mae iechyd yn un o'r blaenoriaethau a nodwyd gan y
Llywodraeth, ac mae cyllid ychwanegol sylweddol yn cael ei ddyrannu i'r
sector iechyd o ganlyniad i adroddiad Nuffield. Mae aelodau'r Pwyllgor
Cyllid wedi mynegi pryderon nad oes canllawiau cadarn ar y diwygiadau
a ddisgwylir i'r sector iechyd i gyd-fynd a'r cyllid ychwanegol hwn. Felly,

mae'r Pwyllgor wedi dod i'r casgliad a ganlyn:

Mae gan y Pwyllgor bryderon am ddiwygio'r sector iechyd

a bydd yn hysbysu'r Pwyllgor lechyd a Gofal Cymdeithasol am y
pryderon hyn gan argymell y dylai'r pwyllgor hwnnw wneud darn o
waith ar ddiwygiadau iechyd cyn diwedd y Cynulliad hwn.

Bae Caerdydd
Caerdydd
CF99 1NA

Cardiff Bay
Cardiff
CF99 1NA

Ffon/Tel: 029 2089 8120
E-bost/Email: PwyllgorCyllid@cymru.gov.uk
Croesewir gohebiaeth yn y GymraegT’usja;l@m/ylepmmﬁgrrespondence in both English and Welsh



Byddai'r Pwyllgor yn ddiolchgar pe gallai eich Pwyllgor ystyried gwneud
gwaith ar ddiwygio'r sector iechyd yn sgil dyrannu'r cyllid ychwanegol
sylweddol. Mae rhagor o wybodaeth gefndir am y dystiolaeth a ddaeth i

law yn y maes hwn ar gael yn adroddiad y Pwyllgor.

Yn gywir

ufp Dasio

Jocelyn Davies AC
Cadeirydd y Pwyllgor Cyllid

Eitem 5.4
Mark Drakeford AC / AM N / (ﬁ

Y Gweinidog lechyd a Gwasanaethau Cymdeithasol )
Minister for Health and Social Services ,J}

Llywodraeth Cymru
Welsh Government
David Rees AC
Cadeirydd
Y Pwyligor lechyd a Gofal Cymdeithasol
Cynulliad Cenedlaethol Cymru
Bae Caerdydd

HSCCommittee@wales.gov.uk 11 Tachwedd 2014

Annwyl David,

Y Pwyllgor lechyd a Gofal Cymdeithasol 24 Medi 2014 - Ymholiad dilynol ynghylch
cyfraniad fferylliaeth gymunedol i wasanaethau iechyd

Yng nghyfarfod y Pwyligor lechyd a Gofal Cymdeithasol ar 24 Medi, cytunais i gadarnhau'n
ysgrifenedig erbyn pa ddyddiad y bydd y cydadolygiad gan y Prif Swyddog Meddygo! ac
lechyd Cyhoeddus Cymru ar y gwasanaeth cenedlaethol rhoi'r gorau i smygu wedi'i
gwblhau.

Gallaf gadarnhau bod lechyd Cyhoeddus Cymru, mewn trafodaethau & Byrddau lechyd
Lleol, yn adolygu'r gwasanaeth rhoi'r gorau i smygu y mae'n ei ddarparu, ar hyn o bryd.
Mae'r Prif Swyddog Meddygol yn cael yr wybodaeth ddiweddaraf yn rheolaidd amy
newidiadau yn y gwasanaeth a'r gwelliannau o ran canlyniadau sy'n deillio o'r newidiadau
hynny. Cynhelir cyfarfodydd rheoli perfformiad rheolaidd hefyd. Dyma broses barhaus sy'n
cynyddu fesul cam, a fydd yn arwain at gael argymhellion erbyn diwedd mis lonawr 2015.

Yn gywir
M emafD_ &3\3‘%&1 ww’&lw_/\éwgé

Mark Drakeford AC / AM
Y Gweinidog lechyd a Gwasanaethau Cymdeithasol
Minister for Health and Social Services

Bae Caerdydd « Cardiff Bay English Enquiry Line 0845 010 3300
Caerdydd « Cardiff Llinelt Ymholiadau Cymraeg 0845 010 4400
CF99 1NA Correspondence.Mark.Drakeford @wales.gsi.gov.uk

